
Javier González Sagarra, Concelleiro do Grupo municipal do Partido Popular no Concello de Vigo, propón, para o seu debate en sesión plenaria, a seguinte:

MOCIÓN

A aprobación inicial da Ordenanza e das ZAS publicouse no BOP o 18 de abril de 2007, quedando aberto dende ese momento o período de exposición pública, froito do traballo realizado polo anterior Goberno do partido Popular e de tódolos representantes políticos da Corporación, técnicos locais e colectivos implicados a través da comisión de ruídos.

Posteriormente se procedeu á aprobación da modificación da Ordenanza Municipal de ruídos na sesión ordinaria do 25 de febreiro de 2008 (BOP nº69 de 10 de abril de 2009), así como da declaración de Zonas Acusticamente Saturadas (ZAS) aprobada definitivamente polo Pleno do Concello, en sesión ordinaria de data 25 de febreiro de 2008  BOP nº69 de 10 de abril de 2009).

En definitiva, grazas ao consenso e á implicación de todos a través da citada comisión, puxéronse os mimbres para xestionar, resolver e dar solución ao problema da contaminación acústica, sensibles a necesidade de mellorar o benestar de moitos cidadáns e garantir o dereito ao descanso por enriba do lecer.

Dende o grupo Municipal do Partido Popular creemos sen embargo que a maioría das medidas adoptadas por medio desta normativa, na práctica non están xerando os efectos esperados. Para isto debería existir un control axeitado sobre o seu cumprimento dende a administración local, e ó mesmo tempo o Goberno desta cidade debería expor con transparencia, una listaxe exhaustiva dos establecementos e das actuacións que se teñen levado a cabo para corrixilas irregularidades que no seu caso constate, tanto no que se refire á reposición da legalidade como no ámbito sancionador.

Todo esto debería facerse a través da Comisión de Ruídos, que permitise realizar con maior solvencia, control e eficacia tales xestións, xerando ademais confianza entre os veciños.

Polo exposto o Grupo Municipal Popular propón ao Pleno da Corporación Municipal de Vigo que adopte o seguinte acordo:

Convocar de xeito inmediato a Comisión de Ruídos, co obxectivo de adoptar as medidas apropiadas acordes coa normativa, ademais de trasladar e expoñer as actuacións levadas a cabo en cada momento. 

Vigo, a 15 de xuño de 2009

Asdo. Javier González Sagarra

Concelleiro do Grupo Municipal do Partido Popular

